
XEFATURA DO ESTADO

1972  CORRECCIÓN de erros e erratas da Lei 48/2003, 
do 26 de novembro, de réxime económico e de 
prestación de servizos dos portos de interese 
xeral. («BOE» 29, do 3-2-2004.)

Advertidos erros e erratas no texto da Lei 48/2003, do 
26 de novembro, de réxime económico e de prestación de 
servizos dos portos de interese xeral, publicado no «Bole-
tín Oficial del Estado», suplemento número 15 en lingua 
galega, do 1 de decembro de 2003, procédese a efectuar 
as oportunas rectificacións:

Na páxina 2678, no artigo 22.5.I).a), primeira columna, 
onde di: «En posto de fondeo con amarre a porto», debe 
dicir: «En posto de fondeo con amarre a morto».

Na páxina 2680, no artigo 24.5.I.A).a.1), 1.º, primeira 
columna, no cadro, onde di: «Concepto», debe dicir: 
«Grupo de mercadoría», e onde di: «Euros/unidade», debe 
dicir: «Euros/tonelada».

Na páxina 2687, no artigo 38.1, na segunda columna, 
parágrafo primeiro, onde di: «dun plan director (...)», debe 
dicir: «do plan director (...)».

Na páxina 2690, no artigo 50.1, terceiro parágrafo, 
segunda columna, onde di: «Canto o conxunto dos com-
promisos contraídos (...)», debe dicir: «Cando o conxunto 
dos compromisos contraídos (...)».

Na páxina 2694, no artigo 65.1, segunda columna, liña 
dezaoito, onde di: «(...) dos servicios técnico-náuticos», debe 
dicir: «dos servicios de practicaxe e técnico-náuticos».

Na mesma páxina, no artigo 65.2, segunda columna, 
sexta liña, onde di: «aquelas inscricións», debe dicir: 
«aquelas prescricións».

Na mesma páxina, no artigo 65.2, segundo parágrafo, 
segunda columna, onde di: «Nos servicios de practicaxe, 
técnico-náuticos (...)», debe dicir: «Nos servicios de practi-
caxe e técnico-náuticos (...)».

Na páxina 2699, no artigo 77.4, primeira columna, 
onde di: «O titular dunha licencia para a prestación dun 
servicio técnico de practicaxe (...)», debe dicir: «O titular 
dunha licencia para a prestación dun servicio de practi-
caxe (...)».

Na páxina 2721, na disposición adicional oitava, 
primeira columna, liña primeira, debe aludirse ao «Real 
decreto 2541/1994, do 29 de decembro».

Na páxina 2724, na disposición transitoria décima, pri-
meira columna, punto 1, debe aludirse ao «Real decreto 
2541/1994, do 29 de decembro».

Na páxina 2729, na disposición derradeira sexta, 
segunda columna, a relación de alíneas debe finalizar coa 
letra g). Por tanto, o contido da alínea h) figurará a seguir 
da alínea g), sen letra e en punto e á parte.

Na páxina 2753, no código 7209, o superíndice «.ª»  
debe substituírse pola letra «A».

MINISTERIO DE AGRICULTURA, 
PESCA E ALIMENTACIÓN

2125  REAL DECRETO 121/2004, do 23 de xaneiro, so-
bre a identificación dos produtos da pesca, da 
acuicultura e do marisqueo vivos, frescos, re-
frixerados ou cocidos. («BOE» 31, do 5-2-2004.)

O Regulamento (CE) n.º 104/2000 do Consello, 
do 17 de decembro de 2000, polo que se establece 
a or ganización común de mercados no sector dos 
produtos da pesca e da acuicultura, substitúe o 
Regulamento (CEE) n.º3759/92 do Consello, do 17 de 
 decembro de 1992, polo que se establece a organi-
zación común de mercados no sector dos produtos 
da pesca e da acuicultura, tendo por obxecto o esta-
blecemento dun réxime de prezos e de intercambios 
comerciais, así como normas comúns en materia de 
compe tencia.

A citada norma outórgalle carácter prioritario ao feito 
de que o consumidor posúa unha adecuada informa-
ción sobre o produto que vai consumir, aspectos cuxo 
desenvolvemento se contén no Regulamento (CE) n.º 
2065/2001 da Comisión, do 22 de outubro de 2001, polo 
que se establecen as disposicións de aplicación do citado 
Regulamento (CE) n.º 104/2000 do Consello, no relativo 
á información do consumidor no sector dos produtos da 
pesca e da acuicultura.

O Regulamento (CE) n.º 2406/96 do Consello, do 27 
de novembro de 1996, polo que se establecen normas 
comúns de comercialización para determinados produtos 
pesqueiros, ordena que as súas disposicións se apliquen 
aos ditos produtos cando se comercializan con destino 
ao consumo humano tanto se son de orixe comunitaria 
coma se proceden de países terceiros, e establece as 
categorías de frescura e de calibración nos lotes expostos 
á primeira venda.

Polo que se refire á lexislación nacional, esta viuse 
afectada polas disposicións introducidas polo referido 
Regulamento (CE) n.º 2065/2001, en concreto o Real 
decreto 331/1999, do 26 de febreiro, de normalización e 
tipificación dos produtos da pesca, frescos, refrixerados 
ou cocidos, norma que tamén foi completada co contido 

